Awor Felipe a buska i hana Natanael i a bis'é: "Nos a hafla Esun di Kende
Moisés a skirbi den e Lei i di Kende e Profetanan tambe a skirbi. Ta Hesus
di Nazaret, yu di Hosé." (Juan 1:45).

Tende, O Israel, SENOR ta nos Dios, SENOR ta tin! | Stima SENOR bo
Dios ku henter bo kurason, ku henter bo alma, ku henter bo mente i ku tur
bo forsa. (Deuteronomio 6:4-5), (Lukas 10:27).

Pesei, Stima SENOR bo Dios i semper kumpli ku Su Enkargo, Su
Estatutonan, Su Ordenansanan i Su Mandamentunan. (Deuteronomio
11:1).

Ademas, SENOR bo Dios lo sirkumsida bo kurason i kurason di bo
desendientenan, pa bo Stima SENOR bo Dios ku henter bo kurason i ku
henter bo alma, pa bo por biba komo risibidé di Su Bendishon.
(Deuteronomio 30:6).

Solamente, tene hopi kuidou pa kumpli ku e Mandamentu i e Lei ku Moisés,
e sirbidé di SENOR, a ordena boso, di Stima SENOR boso Dios i kana den
tur Su Kamindanan i warda Su Mandamentunan i tene duru na DJE, i sirbi E
ku henter boso kurason i ku henter boso alma, i ku henter boso bida
(Hosue 22:5).

E estranhero ku ta biba serka boso mester ta pa boso manera un yu di tera
meimei di boso; Stima e manera bo mes, pasobra boso tabata
estranhero na tera di Egipto: Ami ta SENOR boso Dios. (Levitiko 19:34).

Hesus a kontesta: "Esun di promé ta: 'Tende, O Israel, SENOR nos Dios,
SENOR ta un. Stima SENOR bo Dios ku henter bo kurason, i ku henter
bo alma, i ku henter bo mente, i ku tur bo forsa.' E di dos ta esaki:
'Stima bo prohimo manera bo mes.' No tin ningun otro Mandamentu mas
grandi ku esaki-nan" (Marko 12:29-31).

Stima SENOR bo Dios di Kende ta skirbi den e Lei i di Kende e Profetanan
tambe a skirbi.

